
Саясаттану 
ғылымы



Саясаттану сөзі ("политология") гректін, 
«политика" жəне "логос" деген 

сөздерінен шыққан, саясат туралы 
ғылым деген мағынаны білдіреді. 



Адамзат саясаттың сиқырлы сырын, құбылмалы кұбылысын 
өте ерте заманнан түсініп-білгісі келді. Ежелгі Шығыс, 

антикалық дəуірдін ойшылдары мемлекеттің, саяси биліктің 
мəн-мағынасы неде жəне кімге қызмет етеді, қоғамдық 

құрылыстық қандай түрлері бар жəне олардың ең жақсысы, 
халыққа ең қолайлысы қайсысы деген сияқты сауалдарға 

жауап іздеген. Бірақ ол кездегі пайымдаулар негізінен діни-
мифологиялық сарында болатын. Себебі, ертедегі адамдар 

жер бетіндегі өмірге құдайдың құдіретінен туған жалпы əлемдік 
космостық тəртіптің ажырамас бөлігі ретінде қарадық. 
Мысалы, Мысырда (Египетте), Вавилонда (қазіргі Ирак), 

Үндістанда, сол кездегі мифтарға сүйенсек, басқарушының 
билік көзі құдайда жəне ол жер бетіндегі істерді реттеп, 
тындырып отырады. Көне Кытай мифы бойынша билік 

құдайдың құдіретімен жүргізіледі де, ал іске асырушы онымем 
байланысты император болып есептелген. Ежелгі гректерде ен 

алғашқы билікті жүргізуші құдайлардың өздері болыпты-мыс.



Біздің з.б. бірінші мыңжылдықтың ортасында саясаты діни-
мифологиялық танудың орнына философиялық-этикалық түсіну 
түрі келеді. Мұнда аса зор еңбек еткендер — Конфуций, Платон, 
Аристотель сияқты ғұлама ғалымдар. Бұл ойшылдар саясатты 
теориялық тұрғыдан зерттеп, оны этикамен тығыз байланыста 
қарады. Олар саясатты адамдардың мақсат-мүддесіне сай 

келуге, адамгершілікке негізделуге тиіс деп ұқты.



Əдетте, саясаттанудың негізін 
қалаушы деп данышпан ғалым 

Аристотельді атайды. Өйткені ол өз 
заманында лицей ашып, сонда саяси 
ғылымды жеке пəн ретінде оқытып, өзі 
жүргізді. «Саясат»  деген еңбек жазып, 

онда ежелгі грек мемлекеттерінің 
(онда əрбір қала мемлекет болып 

есептелетін) саяси жүйесін зерттеді. 
Дегенмен, ұлы ғалым саясаттанудың 

пəнін қазіргі біздің - түсінігіміздей 
басын ашып бере алмады. Ол 

саясаттың негізі адамның өзімшіл, 
хайуандық табиғатында жатыр деп 
ұқты. Жеке адам көзсіз құмарлыққа 

берілгіш келеді. Сондықтан оның 
соқыр сезімін тежеп, жалпыға ортақ 

игілікке, əділеттілікке жетуді 
жеңілдету, адамның адамгершілік 

қасиетін арттыру үшін саясат жүргізу 
керек деп түсінді. Сонымең қатар ол 
саясаттану мəселелерін, фəлсафа 
(философия) мəселелерімен бірге 

қарады.



Орта ғасырда 
саясаттың діни-

этикалық түрі 
қалыптасады. Оның 
негізін салушы Фома 

Аквинский саяси 
билікті құдай 

орнатады, бірақ 
мемлекет басшылары 

кұдайдың калауына 
қарсы шықса, 

халықтың оларды 
құлатуына болады 

деген байлам айтты.



Саясатты қазіргідей түсінуге 
мол үлес қосқан Италияның 

XVI ғасырда өмір сүрген 
ойшылы Никколо Макиавелли 

болды. Ол саясатты 
теологиялық (құдайшылдық) 

түсіндіруден саяси ойды 
қоғамдағы табиғи өмірден 
туған мəселелерді шешуге 

бейімдеді. Саяси 
зерттеулердің өзегі етіп 

мемлекеттік билікті қойды 
жəне оны қалай қолға 

түйрудің, пайдаланудың неше 
түрлі əдіс-тəсілдерін керсетті. 

Соның арқасында 
саясаттануды біздің казіргідей 

түсінуімізге жол ашылды.



Феодализмнің ыдырап, капиталистік қатынастардың қалыптасу 
қоғамды демократияландырып, жалпыға бірдей сайлау құқығын 

кіргізуге; көпшілік саяси партиялар мен қазыналардың кеңінен 
қанат жаюына, акпарат кұралдарының өрістеуіне, ауқымы 

кеңейді, саясаттың қызметтері мен міндеттері күрделігіне түсті. 
Сондықтан саяси құбылыстар мен процестерді арнайы 

зерттеуге, саясаттану теорияларын жасауға тура келді. Бұл 
ретте Дж. Локк, Ш.Л.Монтескье, Ж.Ж. Руссо, Т. Джефферсон, Т. 

Пейн, И. Кант, Гегель сынды көрнекті ғалымдар көп еңбек 
сіңірді.



Саясаттану XIX ғасырдың екінші жартысында өз алдына жеке пəн 
ретінде калыптасты,.Оған бұл кезде бихевиористік, тəжірибелік 

(эмпирикалық) əдістердің кеңінен пайдаланыла бастауы зор ықпалын 
тигізді 1857 жылы АҚШ-тың Колумбия колледжінде (кейін Колумбия 
университетіне айналды) профессор Фрэнсис Либер "Тарих жəне 

саяси ғылым" деген кафедра ашты. Соның негізінде онда 1880 жылы 
саяси ғылымның жоғары мектебі құрылды. АҚШ-тағы сияқты 1872 
жылыФранцияда мемлекеттік аппаратқа арнайы қызметкерлер 

дайындайтын саяси ғылымдар мектебі жұмыс істей бастады. 1889 
жылы Американың Саяси жəне əлеуметтік ғылымдар академиясы, 
1903 жылы Америкалық саяси ғылымдар ассоциациясы құрылды.



Бүгінгі таңда АҚШ-тың, Шығыс елдерінің барлық жоғары оқу 
орындарында саясаттану жеке пəн ретінде барлық 

факультеттерде міндетті түрде оқытылады, əлемнін ең ірі 
университеттері оған мамандар дайындайды. Мысалы, АҚШ-
та саясаттанудың мамандандырылған 26 саласы бойынша 

білім береді. Шетелдерде, əсіресе, бұл ғылымның қолданбалы 
түрі кең өріс алған. Оны бітірген маман саясатшылар 
маңызды саяси шешімдердің жобаларын сараптауға, 

партиялар немесе басқа бірлестіктердің сайлау алдындағы 
бағдарламаларын талдауға, үкіметтік дағдарыстар мен 
халықаралық қатынастардағы шиеленіс жағдайларының 

себебін ашуға кеңінен пайдаланады.


